
Republika e Kosovés
Republika Kosova-Republic o Kosovo

KESHILLI I PAVARUR MBIKEQYRIES PER SHERBIMIN CIVIL TE KOSOVES
NEZAVISNI NADZORNI ODBOR CIVILNE SLUZBE KOSOVA
INDEPENDENT OVERSIGHT BOARD OR THE CIVIL SERVICE O KOSOVA

A.nr.892/2023

Késhilli i Pavarur Mbikéqyrés pér Shérbimin Civil té Kosovés-Kolegji pér Shqyrtimin dhe
Vendosjen e Ankesave né pérbérje nga: Eshref Shabani -Kryetar, Malsore Gashi-Bajraktari, dhe
Ardita Haxhnikaj-Demi-anétaré, me Clirim Zeka Zyrtar i Larté pér Bashképunim Profesional, né
cilésiné e procesmbajtésit, né proceduré sipas ankesés A.nr.892/2023 té datés 29.06.2023 té
parashtruar nga ankuesja, »
kundér organit t& punésimit Komunés sé Pejés, né ¢éshtjen juridike “Shkelje e té¢ drejtés né page”,
duke vepruar né pajtim me nenin 6 paragrafin 1 nén paragrafin 1.1, nenin 16 paragrafi 3, nenin 18
paragrafin 1 nén paragrafin 1.7 té Ligjit N1.06/L-048 pér Késhillin e Pavarur Mbikéqyrés pér
Shérbimin Civil t€¢ Kosovés si dhe Rregulloren Nr.02/2018 pér Procedurén e Shqyrtimit dhe
Vendosjes sé Ankesave né Késhillin e Pavarur Mbikéqyrés pér Shérbimin Civil té Kosovés, me daté
18.07.2023, morri kété:

VENDIM

HEDHET POSHTE si e palejuar ankesa me numér A.nr.892/2023 e datés 29.06.2023 e parashtruar
nga ankuesja

Arsyetim

Népunésja civile e punésuar né Komunén e Pejés, sipas Akt Emérimit me numér Nr.01-
112/01-0032810/22 té datés 30.03.2022, mé daté 26.06.2023 pérmes Postés sé Kosovés ka
parashtruar ankesé e cila né Késhill éshté protokolluar me numér 4954 /2023 me daté 29.06.2023,
né Késhillin e Pavarur Mbikéqyrés pér Shérbimin Civil té Kosovés, kundér veprimit administrativ
té Komunés sé Pejés, lidhur me kategorizimin e pozités sé saj né Kategoriné Profesionale 2.

Késhilli i Pavarur Mbikéqyrés pér Shérbimin Civil té Kosovés bazuar né dispozitat e Rregullores
Nr.02/2018 pér Procedurén e Shqyrtimit dhe Vendosjes sé Ankesave, me daté 06.07.2023 ka
proceduar kérkesén pér pérgjigje né ankesé né Komunén e Pejés ndérsa me daté 07.07.2023 Késhilli
ka pranuar pérgjigjen né ankesé sé bashku me shkresat e bashkéngjitura t& 1éndés.

Kolegji i Késhillit nga analizimi i shkresave té léndés si dhe shqyrtimit té pretendimeve ankimore,
konstatoi se ankesa e ankueses éshté e palejuar, sepse:

Bazuar né shkresat e léndés konkretisht Aktin e Emérimit me Nr.01-112/01-0032810/22 té datés
30.03.2022, rezulton se ankuesja éshté e punésuar né pozitén e punés “Zyrtare Ligjore 2”, né
Drejtorin pér Gjeodezi dhe Kadastér, né Komunén e Pejés me koeficient té pagés, shtaté (7), sipas
sistemit té vjetér t€ pagave.

Ankuesja, me daté 29.06.2023 ka parashtruar ankesé né Késhillin e Pavarur Mbikéqyrés pér
Shérbimin Civil té Kosovés, me pretendimin ankimor se Komuna e Pejés pas hyrjes né fuqi té Ligjit
Nr.08/L-196 pér Pagat né Sektorin Publiké, e ka kategorizuar ankuesen né Kategoriné Profesionale
2 me koeficient té pagés pesé (5), ndérsa e njéjta ka kérkuar ndryshimin nga kategoria aktuale né
Kategoriné Profesionale 1.

Institucioni pérkatésisht Komuna e Pejés ka dérguar kérkesén né Departamentin pér Menaxhimin
e Zyrtareve Publiké-MPB, kérkesén pér korrigjimin e koeficienteve té pagave qé lidhet edhe me
pretendimin ankimor té ankueses, ndérsa Kolegji i Késhillit pas administrimit té shkresave té
léndés nuk ka gjetur asnjé njé shkresé konkretisht pérgjigje nga Departamenti pér Menaxhimin e
Zyrtareve Publik-MPB gé ka vendosur né lidhje me kété ¢éshtje konkrete, kurse ankuesja ankesén
né Késhill e ka parashtruar mé daté 29.06.2023, ende pa marré ndonjé pérgjigje zyrtare nga DMZP-
ja.

Lidhur me pretendimet ankimore té ankueses, Kolegji i Késhillit analizoi dispozitat e Ligjit
Nr.08/L-196 pér Pagat né Sektorin Publik, i zbatueshém nga data 05.02.2023, pérkatésisht nenin 2
paragrafi 1 né lidhje me fushéveprimin ku parashihet se: 1. Ky ligj zbatohet pér té punésuarat/it né
sektorin publik pagat e té cilave/éve financohen nga dhe pérmes buxhetit té shtetit, ......... 2. Rregullat dhe
kushtet pér pércaktimin e pagés té té punésuarave/éve né sektorin publik jané ekskluzivisht rregullim i kétij
ligji dhe mund té rregullohen edhe me akte té tjern nénligjore, vetém kur parashihet shprehimisht nga ky
ligj”, dhe nenin 14 paragrafi 3 té kétij ligji ku pércaktohet se: 3. Klasifikimi i njé pozite té caktuar té
shérbimit civil, béhet né bazé té rregullave té vlerésimit dhe klasifikimit té pozitave té punés, sipas dispozitave
pér klasifikimin e pozitave té shérbimit civil, né pajtim me legjislacionin né fuqi pér zyrtarét publik, dhe si
rrjedhojé, referuar kétij pércaktimi ligjor Kolegji i Késhillit konstatoi se paga bazé e népunésit civil
pércaktohet sipas klasés sé pagés, pérkatésisht koeficientit, té cilit i pérket pozita e punés, e
pércaktuar né shtojcén Nr.10 té Ligjit Nr.08/L-196 pér Pagat né Sektorin Publik, ndérsa klasifikimi
i njé pozite té caktuar t& shérbimit civil, béhet né pajtim me legjislacionin né fuqi pér zyrtarét
publik, né kété rast né pajtim me Ligjin N1.06/L-114 pér Zyrtaré Publiké dhe Rregulloren (QRK)
Nr.10/2022 pér Klasifikimin e Vendeve té Punés né Shérbimin Civil.

Kolegji i Késhillit nga analizimi i shkresave té 1éndés ka gjetur se organi i punésimit, gjegjésisht
Komuna e Pejés, ende nuk e ka pérfunduar procesin e klasifikimit té vendeve té punés pér
népunésit civil né kuadér té kétij institucioni, dhe se procesimi i pozités s& ankueses né sistemin e
ri té pagave, té krijuar sipas Ligjit N1.08/L-196 pér Pagat né Sektorin Publik, nuk éshté si pasojé e
klasifikimit t& pozités se saj té punés né kuptim té ligjit material, gjegjésisht Ligjit Nr.06/L-114 pér
Zyrtarét Publiké dhe Rregullores (QRK) Nr.10/2022 pér Klasifikimin e Vendeve té Punés né
Shérbimin Civil, por si rezultat i ekuivalencés sé sistemit t& vjetér me sistemin e ri té koeficienteve
té pércaktuar me Vendimin Nr.04/128 té datés 16.02.2023 t& Qeverisé sé Republikés sé Kosovés.

Andaj, duke gené se me nenin 29 té€ Rregullores (QRK) Nr.10/2022 pér Klasifikimin e Vendeve té
Punés né Shérbimin Civil, si dhe mé pikén 5 dhe 6 té Vendimit VNr.04/128 té datés 16.02.2023 t¢
Qeverisé sé¢ Republikés sé¢ Kosovés, institucionet e administratés publike jané obliguar qé té
pérgatisin klasifikimin dhe grupimin e pozitave t& punés né pajtim me kété Rregullore dhe
katalogun e vendeve té punés, jo mé voné se nénté (9) muaj nga hyrja né fuqi e késaj Rregulloreje,
gjegjésisht deri me daté 30.09.2023, Kolegji i Késhillit vleréson se ankesa e ankueses lidhur me
kategorizimin e pozités sé saj né kategorin€ Profesionale 2 éshté e parakohshme dhe si e tillé né kété
fazé nuk i plotéson kushtet ligjore pér trajtim meritor, rrjedhimisht e njéjta éshté e papranueshme
né kuptim té nenit 129 té Ligjit Nr.05/L-031 pér Procedurén e Pérgjithshme Administrative.

Kolegji i Késhillit, theksuar si mé sipér, vleréson se vetém pas pérfundimit té procesit té klasifikimit
té pozitave té punés nga organi pérkatés i punésimit, sipas procedurés dhe afatit té theksuar me
larté, ankuesit i lindé e drejta e kundérshtimit dhe ankimit lidhur me klasifikimin e pozités sé tij t&

punés.

Késhtu qé mbéshtetur né nenin 18 paragrafi 1 nén paragrafi 1.7 té Ligjit Nr.06/L-048 pér Késhillin
e Pavarur Mbikéqyrés pér Shérbimin Civil té Kosovés, Kolegji i Késhillit vendosi si né dispozitiv
té kétij vendimi.

Ky vendim hyn né fuqi ditén e nénshkrimit nga Kryetari i Kolegjit

Késhillé juridike: Pala e pakénaqur e cila pretendon se vendimi i Késhillit nuk &shté i ligjshém
mund té iniciojé konflikt administrativ né Gjykatén Themelore né Prishtiné/Departamenti pér

Céshtje Administrative brenda afatit prej tridhjeté (30) ditésh nga dita né té cilén i éshté dorézuar
Vendimi. Inicimi i konfliktit administrativ nuk e ndalon ekzekutimin e kétij vendimi.

KESHILLI I PAVARUR MBIKEQYRES PER SHERBIMIN CIVIL TE KOSOVIiS
Lénda me numér A.nr.892/2023.

Clizjy Zeka /- Eshref Shabani "\

Procesmbajtés

Vendimi i dérgohet:
o Ankueses
o Udhéhegésit té Burimeve Njerézore né Komunén e Pejés dhe
o Arkivit t¢ KPMSHCK-sé.

